
ა(ა)იპ „საქართველოს სამედიცინო ფიზიკის ასოციაცია“ 
წესდება 

დამფუძნებელთა/წევრთა შეთანხმება 
1. მუხლი - ზოგადი დებულებანი 

1.1. „საქართველოს სამედიცინო ფიზიკის ასოციაცია“ (შემდგომ ტექსტში „ასოციაცია“) წარმოადგენს საქართველოს 
მოქმედი კანონმდებლობის (მათ შორის საქართველოს სამოქალაქო კოდექსის) შესაბამისად შექმნილ წევრობაზე 
დაფუძნებულ არასამეწარმეო (არაკომერციულ) იურიდიულ პირს. 

1.2. ასოციაცია წარმოშობილად ითვლება მეწარმეთა და არასამეწარმეო (არაკომერციული) იურიდული პირების 
რეესტრში რეგისტრაციის მომენტიდან. 

1.3. ასოციაცია არის საქართველოში სამედიცინო სფეროში მოღვაწე სამედიცინო ფიზიკოსთა საზოგადოებრივი 
გაერთიანება და ორგანიზაციულ–სამართლებრივი ფორმით წარმოადგენს რეგისტრირებულ კავშირს.  

1.4. ასოციაცია მოქმედებს საქართველოს კანონმდებლობის, საერთაშორისო სამართლებრივი ნორმებისა და 
საკუთარი წესდების შესაბამისად. 

1.5. ასოციაციას უფლება აქვს საკუთარი სახელით დადოს ხელშეკრულებები, იქონიოს უფლებები და იკისროს 
ვალდებულებები, გამოვიდეს მოსარჩლედ/მოპასუხედ/მოწმედ სასამართლოში ან/და დავის განმხილველ სხვა 
ნებისმიერ ორგანოში. ასოციაციას აქვს დამოუკიდებელი ბალანსი, საბანკო ანგარიშ(ებ)ი, აქვს ბეჭედი, ბლანკები, 
ემბლემა (ლოგო), ასევე იურიდიული პირის სხვა რეკვიზიტები, რომელთა გამოყენების საჭიროებას თავად 
განსაზღვრავს. 

1.6. ასოციაცია უფლებამოსილია გახსნას საანგარიშსწორებო და სხვა ანგარიშები (მათ შორის სავალუტო), როგორც 
საქართველოს, ისე საზღვარგარეთის საბანკო დაწესებულებებში და განაგოს საკუთარი ფულად სახსრები და ქონება. 

1.7. (არაკომერციული) იურიდიული პირი თავისი წევრის (წევრების), აგრეთვე ხელმძღვანელობისა და 
წარმომადგენლობითი უფლებამოსილების მქონე პირის (პირების) მდგომარეობისაგან დამოუკიდებელია. 
არასამეწარმეო (არაკომერციული) იურიდიული პირის პასუხისმგებლობა შემოიფარგლება მისი ქონებით. 
არასამეწარმეო (არაკომერციული) იურიდიული პირის ვალდებულებებისათვის მისი წევრები, აგრეთვე მისი 
ხელმძღვანელობისა და წარმომადგენლობითი უფლებამოსილების მქონე პირი (პირები) პასუხს არ აგებენ. ასევე არ აგებს 
პასუხს არასამეწარმეო (არაკომერციული) იურიდიული პირი საკუთარი წევრების, აგრეთვე თავისი ხელმძღვანელობისა 
და წარმომადგენლობითი უფლებამოსილების მქონე პირის (პირების) ვალდებულებებისათვის. 

1.7.1.1. ელ. ფოსტა: GEMP.association@gmail.com 

1.7.1.2. ტელეფონი: +995599518922 

1.8. ასოციაციის სახელწოდება: საქართველოს სამედიცინო ფიზიკის ასოციაცია 

1.8.1.1. ასოციაციის სახელწოდება ინგლისურად (ლათინურად): Georgian Medical Physics Association 

1.8.1.2. ასოციაციის სახელწოდება შემოკლებულად (ქართული): სასფა 

1.8.1.3. ასოციაციის სახელწოდება შემოკლებულად (ინგლისურად/ლათინურად): GEMPA 

2. მუხლი - ასოციაციის მიზნები და ამოცანები 

2.1. ასოციაცია მიზნად ისახავს გაერთიანებულ წევრთა აქტიურ ჩაბმას მათი მოქალაქეობრივი, პროფესიული, 
სოციალურ–ეკონომიკური ინტერესების დაცვაში და ხელს შეუწყობს საქართველოში მოსახლეობის რადიოთერაპიის 
მხრივ მომსახურების გაუმჯობესებას, რისთვისაც იგი ახორციელებს საქართველოს კანონმდებლობით ნებადართულ 
საქმიანობას, მათ შორის ისახავს შემდეგ ამოცანებს: 

2.2. პროფესიონალური ეთიკის პრინციპების დაცვა. 

2.3. სამედიცინო ფიზიკის განვითარება საქართველოში. 

2.4. სამედიცინო ფიზიკის პრაქტიკის საერთაშორისო რეკომენდაციების დანერგვა და მორგება ქართულ 
რეალობასთან. 



2.5. დამოუკიდებლად ან/და შესაბამის კომპანიებთან/ორგანოებთან/ორგანიზაციებთან (ადგილობრივი თუ 
საერთაშორისო) შეთანხმებით, მაღალკვალიფიციური უცხოელი სპეციალისტების სასწავლო–სამედიცინო 
საქმიანობისათვის მოწვევა. 

2.6. მოაწყოს სამეცნიერო და პრაქტიკული შეხვედრები, სხდომები, კონფერენციები, კონგრესები და ყრილობები. 

2.7. ხელს შეუწყოს ასოციაციის წევრთა სამუშაო პირობებისა და უსაფრთხოების გაუმჯობესებას. 

2.8. საფუძველი ჩაუყაროს სამედიცინო ფიზიკოსთა ატესტაცია–ლიცენზირების პროცესს შესაბამის სახელმწიფო 
სტრუქტურებთან და საერთაშორისო ორგანიზაციებთან ერთად. 

2.9. ასოციაციის საკუთრებაში არსებული ქონების გასხვისება შესაძლებელია, თუ გასხვისება ემსახურება 
არასამეწარმეო (არაკომერციული) იურიდიული პირის საქმიანობას, მის ორგანიზაციულ განვითარებას, ხელს უწყობს 
მისი მიზნების განხორციელებას ან ემსახურება საქველმოქმედო მიზნებს. 

2.10. ასოციაცია უფლებამოსილია ეწეოდეს დამხმარე ხასიათის სამეწარმეო საქმიანობას, რომლიდან მიღებული 
მოგებაც უნდა მოხმარდეს არასამეწარმეო (არაკომერციული) იურიდიული პირის მიზნების რეალიზებას.  ასეთი 
საქმიანობის შედეგად მიღებული მოგების განაწილება არასამეწარმეო (არაკომერციული) იურიდიული პირის 
დამფუძნებლებს, წევრებს, შემომწირველებს, აგრეთვე ხელმძღვანელობისა და წარმომადგენლობითი 
უფლებამოსილების მქონე პირებს შორის დაუშვებელია. 

3. მუხლი - ასოციაციის მართვის ორგანოები 

3.1. ასოციაციის მმართველობის უმაღლესი ორგანოა ასოციაციის  წევრთა საერთო კრება (შემდგომში „კრება“). 
3.2. კრებას იწვევს გამგეობა წელიწადში ერთხელ მაინც. მისი გადაწყვეტილებები  სავალდებულოა ასოციაციის 
ყველა წევრისათვის. ამასთან, ზემოაღნიშნულის მიუხედავად, კრება ტარდება ყოველწლიურად, ყოველი წლის აპრილის 
ბოლო რიცხვამდე. 
3.3. რიგგარეშე კრებას იწვევს გამგეობა ასოციაციის წევრთა ორი მესამედის წერილობითი მოთხოვნის შემთხვევაში. 
რიგგარეშე კრება მოწვეულ უნდა იქნას შესაბამისი მოთხოვნის წარდგენიდან 1 (ერთი) თვის განმავლობაში. რიგგარეშე 
კრების მოწვევის შესახებ ეცნობება ყველა წევრს ინდივიდუალურად კრების ჩატარების თარიღის, ადგილისა და დღის 
წესრიგის მითითებით. 
3.4. კრება უფლებამოსილია, თუ მას ესწრება წევრთა სიით შემადგენლობის ნახევარი მაინც. თითოეულ წევრს აქვს 
ერთი ხმა. კრებაზე გადაწყვეტილებები მიიღება დამსწრეთა ხმების უბრალო უმრავლესობით. ხმების თანაბრად 
განაწილების შემთხვევაში გადაწყვეტილებას ღებულობს კრების თავმჯდომარე. 
3.5. კრება უფლებამოსილია: 
3.5.1. დაამტკიცოს ასოციაციის წესდება 
3.5.2. შეიტანოს ცვლილებები და დამატებები ასოციაციის წესდებაში და პროგრამაში 
3.5.3. მიიღოს/გარიცხოს ასოციაცის წევრი 
3.5.4. მიიღოს გადაწყვეტილება სამეწარმეო და არასამეწარმეო იურიდიული პირის დაფუძნების შესახებ 
3.5.5. განსაზღვროს ასოციაციის მუშაობის სტრატეგიული მიმართულებები 
3.5.6. განსაზღვროს კენჭისყრის წესი (ფარული ან ღია) სხვადასხვა საკითხზე 
3.5.7. აირჩიოს და გაათავისუფლოს გამგეობის წევრები, გამგეობის თავჯდომარე. 
3.5.8. მოისმინოს გამგეობის ანგარიში ასოციაციის საქმიანობისა და ფინანსური მდგომარეობის შესახებ, შეაფასოს 
გაწეული მუშაობა დასახოს მომავალი სამოქმედო გეგმა ან კონკრეტული პროგრამები 
3.5.9. გამგეობის წარდგინების საფუძველზე აირჩიოს ასოციაციის საპატიო წევრი 
3.5.10. ასოციაციის საწესდებო მიზნებისა და ამოცანების განხორციელების მიზნით შექმნას მუდმივმოქმედი 
კომისიები, კომისიების შემადგენლობა. კომისიები ანგარიშვალდებულნი არიან კრების წინაშე. 

3.6. ასოციაციის ხელმძღვანელობა - გამგეობა 

3.6.1. კრებებს შორის პერიოდში ასოციაციის მუშაობას წარმართავს 2 ან 3 (ორი ან სამი) წევრისგან შემდგარი გამგეობა, 
გამგეობის თავმჯდომარის ხელმძღვანელობით. 
3.6.2. გამგეობის წევრებს ირჩევს კრება 2 (ორი) წლის ვადით. გამგეობის უფლებამოსილება იწყება არჩევის მომენტიდან 
და გრძელდება ახალი გამგეობის არჩევამდე. გამგეობის წევრს შეიძლება ვადამდე შეუწყდეს უფლებამოსილება შემდეგ 
შემთხვევებში:  
3.6.3. პირადი განცხადების საფუძველზე 
3.6.4. სასამართლოს მიერ მისი ქმედუუნაროდ/უგზო უკვლოდ დაკარგულად/გარდაცვლილად/სისხლის სამართლის 
საქმეზე დამნაშავედ ცნობის შემთხვევაში 
3.6.5. კრების გადაწყვეტილების შემთხვევაში 



3.6.6. გამგეობის წევრის უფლებამოსილების ვადამდე შეწყვეტის შემთხვევაში გამგეობის ახალ წევრს აირჩევს მორიგი 
ყრილობა. 
3.6.7. გამგეობის სხდომები იმართება ყოველთვიურად. გამგეობის რიგგარეშე სხდომას იწვევს გამგეობის 
თავმჯდომარე პირადი შეხედულებით ან გამგეობის წევრთა საერთო შემადგენლობის 2/3 (ორი მესამედის) წერილობითი 
მოთხოვნით. 
3.6.8. გამგეობის სხდომა უფლებამოსილია, თუ მას ესწრება წევრთა 2/3. გამგეობა გადაწყვეტილებას იღებს დამსწრეთა 
ხმების უბრალო უმრავლესობით, კენჭისყრის წესს (ფარული ან ღია), სხვადასხვა საკითხზე, ირჩევს გამგეობა ღია 
კენჭისყრით. 
3.6.9. გამგეობა უფლებამოსილია:  
3.6.9.1. უზრუნველყოს კრების გადაწყვეტილებების შესრულება 
3.6.9.2. შექმნას მუდმივმოქმედი ან/და დროებითი კომისიები 
3.6.9.3. გამგეობის თავჯდომარის წარდგინებით დაამტკიცოს მუდმივმოქმედი ან/და დროებითი კომისიების  
შემადგენლობა 
3.6.9.4. მოიწვიოს კრება (ამავე წესდების 3.2 პუნქტის პირობათა გათვალისწინებით) და ორგანიზაციულად 
უზრუნველყოს მისი ჩატარება 
3.6.9.5. მოიწვიოს რიგგარეშე კრება და ორგანიზაციულად უზრუნველყოს მისი ჩატარება 
3.6.9.6. მოამზადოს და კრებას დასამტკიცებლად წარუდგინოს წესდებაში ცვლილებებისა და დამატებების პროექტი 
3.6.9.7. მოამზადოს და კრებას წარუდგინოს ანგარიში ასოციაციის საქმიანობისა და/ან ფინანსური მდგომარეობის 
შესახებ 
3.6.9.8. განიხილოს ასოციაციის წევრთა განცხადებები/საჩივრები და მიიღოს შესაბამისი გადაწყვეტილებები 
3.6.9.9. დაამტკიცოს ასოციაციის აპარატის საშტატო ნუსხა 
3.6.9.10. გააკეთოს განცხადებები ასოციაციის სახელით მასობრივი ინფორმაციის საშუალებებში 

3.7. გამგეობის თავმჯდომარე 

3.7.1. ასოციაციის თავმჯდომარეს (შემდგომში „თავმჯდომარე“) ირჩევს კრება 2 (ორი) წლის ვადით და იგი 
ანგარიშვალდებულია კრების წინაშე. მისი ვადამდე უფლებამოსილების შეწყვეტის შემთხვევაში გამგეობას 
ხელმძღვანელობს გამგეობის სხვა რომელიმე წევრი, რომელიც იწვევს რიგგარეშე კრებას, სადაც ხდება ახალი 
თავმჯდომარის არჩევა. 
3.7.1.1. ასოციაციის პირველადი თავმჯდომარე: 
სახელი და გვარი       ირაკლი სვინტრაძე  
პირადი ნომერი       01026005913 
საცხოვრებელი ადგილის მისამართი     პეტრიწის 2ბ, ბინა 42, თბილისი 
დაბადების თარიღი      28 ნოემბერი 1980 
3.7.1.2. წარმოადგენს ასოციაციას საზოგადოებრივ, პოლიტიკურ, სახელმწიფო ორგანიზაციებსა და დაწესებულებებში  
3.7.1.3. კრებას წარუდგენს დასამტკიცებლად ასოციაციის საშტატო განრიგს და სტრუქტურას 
3.7.1.4. თავმჯდომარეობს გამგეობის სხდომებს, ამტკიცებს და ხელს აწერს გამგეობის გადაწყვეტილებებს 
3.7.1.5. ასოციაციის სახელით დებს ხელშეკრულებებსა და გარიგებებს 
3.7.1.6. მასობრივი ინფორმაციის საშუალებებისათვის აკეთებს განცხადებებს ასოციაციის სახელით 

4. მუხლი - ასოციაციის წევრთა უფლება–მოვალეობანი 

4.1. ასოციაციის წევრობა შეუძლია საქართველოში და მის ფარგლებს გარეთ მცხოვრებ ყველა სამედიცინო 
ფიზიკოსს, ან სხვა პირებს, რომელთაც აქვთ ასოციაციის მოქმედი წევრების დადებითი რეკომენდაცია და რომლებიც 
აღიარებენ მის წესდებას. 

4.2. ასოციაცია შედგება მუდმივი დამფუძნებელი წევრებისაგან, ინდივიდუალური წევრებისაგან და საპატიო 
წევრებისაგან. ამასთან, წევრი შეიძება გახდეს 4.1 პუნქტით განსაზღვრულ სფეროში სპეციალიზებული იურიდიული 
პირიც. მუდმივი დამფუძნებელი წევრები განისაზღვრებიან ამავე წესდების მე-Error! Reference source not found. მუხლის 
შესაბამისად. 

4.3. ასოციაციაში წევრის მიღება ხდება შემსვლელის განცხადების საფუძველზე.  

4.4. ქართული სამედიცინო ფიზიკის წინაშე განსაკუთრებული დამსახურებისათვის ასოციაციის საპატიო წევრს 
გამგეობის წარდგინებით ირჩევს ასოციაციის წევრთა საერთო კრება. 

4.5. ასოციაციის თითოეულ წევრს უფლება აქვს: 

4.5.1. აირჩიოს და არჩეულ იქნას ასოციაციის ხელმძღვანელ ორგანოებში. 



4.5.2. შეიტანოს წინადადებები ასოციაციის ხელმძღვანელ ორგანოებში განსახილველად, რომლებიც ეხება ასოციაციის 
წესდებით გათვალისწინებულ საქმიანობას. 

4.5.3. მონაწილეობა მიიღოს კრებაზე გამოტანილი საკითხების განხილვაში ხმის უფლებით. 

4.5.4. მიმართოს ასოციაციას თავისი უფლებებისა და კანონით უზრუნველყოფილი ინტერესების დასაცავად და სხვა 
სახის დახმარებისთვის. 

4.5.5. კვალიფიკაციის შესაბამისად მონაწილეობა მიიღოს ასოციაციის მიერ განხორციელებულ საქმიანობასა და 
პროგრამებში. 

4.5.6. განცხადებით ან საჩივრით მიმართოს გამგეობას. 

4.5.7. უარი თქვას ასოციაციის წევრობაზე. 

4.6. ასოციაციის თითოეული წევრი ვალდებულია:  

4.6.1. დაიცვას და შეასრულოს ასოციაციის წესდებით განსაზღვრული მოთხოვნები. 

4.6.2. შეასრულოს მმართველობის ორგანოების გადაწყვეტილებები. 

4.6.3. ცნოს და დაიცვას ასოციაციის სხვა წევრთა უფლებები და კანონიერი ინტერესები. 

4.6.4. მონაწილეობდეს ასოციაციის მიზნებისა და ამოცანების განხორციელების პროცესში. 

4.6.5. გადაიხადოს ასოციაციის გამგეობის მიერ დაწესებული საწევრო შენატანები თუ არის ასეთი. 

4.6.6. დაიცვას ასოციაციის ინტერესები და შეასრულოს ასოციაციის წინაშე ნაკისრი ვალდებულებები. 

4.6.7. გაუფრთხილდეს ასოციაციის ქონებას. 

4.7. ასოციაციის წევრობის შეწყვეტის საფუძველია: 

4.7.1. წევრის პირადი განცხადება. 

4.7.2. ასოციაციიდან გარიცხვა. 

4.7.3. ასოციაციის ლიკვიდაცია. 

4.7.4. წევრის გარდაცვალება. 

4.8. ასოციაციიდან გარიცხვის საფუძველია: 

4.8.1. დაკისრებული მოვალეობებისა ან/და წესდების უხეში დარღვევა. 

4.8.2. ასოციაციის მიზნების საწინააღმდეგო საქმიანობის განხორციელება. 

4.9. გარიცხული წევრის აღდგენა შესაძლებელია გარიცხვიდან 1 (ერთი) წლის შემდეგ. 

4.10. გარიცხულ წევრს უფლება აქვს გარიცხვის შესახებ მიღებული გადაწყვეტილება გაასაჩივროს გამგეობაში ან 
კრებაზე. 

4.11. ასოციაციის ინდივიდუალურ და კოლექტიურ წევრთა საწევროს რაოდენობას განსაზღვრავს გამგეობა. 

4.12. ასოციაციის საპატიო წევრები განთავისუფლებულები არიან საწევრო გადასახადისაგან. 

5. მუხლი - ასოციაციის საკუთრება და შემოსავლის წყარო 

5.1. ასოციაციის საკუთრებას შეადენს ძირითადი საბრუნავი სახსრები, კაპიტალი, უძრავი/მოძრავი ქონება, 
შემოწირულობები და სხვა საშუალებები, რომელიც საჭიროა საწესდებო ამოცანების განსახორციელებლად. 
5.2. ასოციაციას უფლება აქვს საწესდებო მიზნებისა და ამოცანების შესასრულებლად მიიღოს და გასცეს 
საზღვარგარეთიდან ქონება კანონით დადგენილი წესით. 
5.3. ასოციაციის შემოსავლის წყაროს წარმოადგენს: საწევრო შენატანები, ქართველი და უცხოელი იურიდიული და 
ფიზიკური პირების შემოწირულობები, სპონსორთა დახმარებები, საერთაშორისო ორგანიზაციებიდან მიღებული 
გრანტები, დამხმარე სამეწარმეო საქმიანობითა და სხვა კანონიერი გზით მიღებული შემოსავლები. 
5.4. ასოციაციის წევრებს შეაქვთ დადგენილი რაოდენობის საწევრო გადასახადი წელიწადში ერთხელ. საწევრო 
გადასახადი ირიცხება ასოციაციის ანგარიშზე. 
5.5. ასოციაცია საკუთარი სახსრებით დებს შრომით ხელშეკრულებებს მისი საქმიანობისათვის საჭირო 
პერსონალთან. 
5.6. აღმასრულებელი ორგანოს წარმომადგენელთა ყოველდღიურ საქმიანობასთან დაკავშირებულ ფაქტიურ 
დანახარჯებს ანაზღაურებს ასოციაცია. 



6. მუხლი - ასოციაციის საქმიანობის ვადა და ლიკვიდაცია 

6.1. ასოციაცია იქმნება განუსაზღვრელი ვადით. 
6.2. ასოციაციის საქმიანობის შეწყვეტა, შერწყმა, გაყოფა, გარდაქმნა ხდება რეორგანიზაციის ან ლიკვიდაციის გზით, 
შემდეგ შემთხვევებში: 
6.2.1. ყრილობის გადაწყვეტილებით, თუ მას ხმას მისცემს დამსწრეთა 2/3 და დამფუძნებლების თანხმობით. 
6.2.2. კანონით დადგენილ შემთხვევებში. 
6.3. ასოციაციის ლიკვიდაციას ახორციელებს გამგეობა. განსაკუთრებულ შემთხვევებში შესაძლებელია 
სასამართლომ დანიშნოს ლიკვიდატორი. 

7. მუხლი - დასკვნითი დებულებები 

7.1. წინამდებარე წესდება (დამფუძნებელთა/წევრთა შეთანხმება) ძალაში შედის ყველა დამფუძნებლის/წევრის მიერ 
ხელმოწერის მომენტიდან და საქართველოს იუსტიციის სამინისტრო საჯარო რეესტრის ეროვნულ სააგენტოში 
რეგისტრაციის მომენტიდან. 

7.2. თუ ამ წესდების (დამფუძნებელთა/წევრთა შეთანხმების) რომელიმე დებულება ბათილად იქნა ცნობილი, ეს 
გავლენას არ მოახდენს წესდების სხვა დებულებების ნამდვილობაზე. 

7.3. ამ წესდებასა და საქართველოს მოქმედ კანონმდებლობას შორის არსებული შეუსაბამობის შემთხვევაში 
მოქმედებს კანონი. 

7.4. წინამდებარე წესდებით გაუთვალისწინებელი ურთიერთობები რეგულირდება საქართველოს მოქმედი 
კანონმდებლობის შესაბამისად. 

 


